
sekadi sané sampoen-sampoen. Saking semeng ngantos soré
djanmané samian mekarja. Poenika ngeranajang toelang-toe-
lang, otot-otot miwah sané lijan-lijanan dados sekadi sané
moenggah ring adjeng. Njoréang poekoel lima jéning sira-
mang nganggén toja dingin toer resik, rasanipoen taler sekadi
daweg mesirame semeng, seantoekan kală poenika taler masă
dajoeh, toer kedoeloerin keni dingin tojane. Poenika awinani-
poen, patoet pisan djanmané mesiram rikală semeng kalihan
sorénipoen.


 



21. NOEWAKIN DJAKĂ.




Djakă poeniké soroh wit kelapă, nanging sané keboewa-
tang pisan boja wohipoen, sekéwanten oejoeng, docek, sagoe,
ron, lidi, ijip, moewah sadjengipoen. Wohipoené taler ke-
anggén memanisan, ketedă. Oejoengipoené dados anggén
patin tambah, kaoen lampit, abangan toja miwah sané lijan-
lijanan. Doekipoené keanggén kekereb, tali miwah keanggén
sampat. Ronipoene keanggen djedjaitan rikala rainan wijadin
odalan ring poera-poera. Boesoeng djaka kewastanin amboe,
poenika dados anggen tamban koeda ngéngésan. Lidinipoen
keanggén penoelisan aksară Arab.

Ring Bali makéh anaké seneng ngadjengang sadjéng. Pe-
marginé mekarja sadjeng sapoeniki. Woh djaka poenikă sané
kanoen ngoeda kewastanin pedji, katikipoené kewastanin
anggoel. Jan danggoelipoené sampoen pandjang, wit djakă
poenika kesadahin banggoel, inggih poenikă djan lanang sané
kekarjanin antoek tijing akatih. Banggoel poenikă kepenékin;
sesampoené rawoeh bédoewoer, papah djakă sekiwă tenge-
ning pedji poenikă kesepegin, mangdă inang. Danggoel pe-
djiné keempédang. kekelopékin; semalih doekipoené ketelahin.
Jan sampoen kedas, raris malih tigang rainanné danggoel
poenikă keanjoenang, toemoeli kegetep sekaripoené, toer
teroektoekină. Nganjoénang danggoel poenika nigang raină
sepisan, ngeraris neroektoeKin. Jan sekar pedji poenikă sam-

